
பா⁴ரதஸம்ஸ்க்ரு’தி: ஸம்ஸ்க்ரு’தபா⁴ரதீ

பா⁴ரதஸம்ஸ்க்ரு’தி:ஸம்ஸ்க்ரு’தபா⁴ரதீ த்³வயமேதந்மம ஜீவநம் ॥
யத்ர முநீநாம் ஶமகலிதாநாம் மங்க³ள-மந்த்ரநிநாத:³ ।
யத்ர கவீநாம் ம்ரு’து³ப⁴ணிதீநாம் மஞ்ஜுளகாவ்ய-விநோத:³॥
யஸ்யா: கீர்திபதாகா ஸததம் ப்ரசரதி விஶ்வமஶேஷம் ।
யஸ்யா:ஸம்ஸ்தவலேஶத ஏவ விந்த³தி சித்தமகலுஷம் ॥
யஸ்யா: ப்ரவஹதி வேதோ³பநிஷத்³-கீ³தாஜலமதிருசிரம் ।
யஸ்யா: ப்ரப⁴வதி பா⁴ஷாஸந்ததிரமிதாகாரா ஸுசிரம் ॥
யஸ்யை ஜீவநஸமயோ நீத: ஶங்கரமத்⁴வமுநீநாம் ।
யஸ்யை கவிதாகர்ம ஸமர்பிதமதுலம் வ்யாஸமுகா²நாம் ॥
யயா ஜநாநாம் யோக³ரதாநாம் விகஸிதமாத்மஜ்ஞாநம் ।
யயா கலாநாம் நாட்யக³தாநாம் விஸ்த்ரு’தமகி²லவிதா⁴நம் ॥
யாம் பரிபாதும் பரமதபா³தா⁴த்³அநவரதம் யதநீயம் ।
யாமிஹ நேதும் ஸுலலிதமார்கே³ஸங்க⁴டநம் கரணீயம் ॥
யா க³ங்கா³ஜல-புண்யதரங்கை³ர்வஹதி பவித்ரிதகா³த்ரம் ।
யா குலப⁴வநே பரிஜநவத³நே லஸதி க⁴நாத³ரபாத்ரம் ॥

-கு³. க³ணபய்யஹோள்ள:

